
მუხლი 1
1.1 ეს წესდება არეგულირებს მედულაშვილების გაერთიანებული საგვარეულო კავშირის ჩამოყალიბების, საქმიანობისა და ლიკვიდაციის სამართლებრივ პირობებს, განსაზღვრავს მის მიზნებს და მოვალეობებს;
1.2 კავშირის სრული სახელწოდებაა: ,,მედულაშვილების გაერთიანებული საგვარეულო კავშირი” 
1.3 სამართლებრივი ფორმა: არასამეწარმეო (არაკომერციული) იურიდიული პირი;
1.4 კავშირი თავის საქმიანობას წარმართავს საქართველოს კანონმდებლობისა და საკუთარი წესდების შესაბამისად;
1.5 კავშირის სრული იურიდიული მისამართი: 
_____________________.
1.6   კავშირის ელექტრონული ფოსტის მისამართი: info@medulashvili.ge

მუხლი 2
კავშირის მიზნები
  2.1     სრულიად საქართველოს სულიერი,  დემოგრაფიული და ეკონომიკური
აღორძინება.
2.1.1    მედულაშვილების საგვარეულოსა და მასთან ნათესაურ კავშირში მყოფთა
ძალისხმევის გაერთიანება ქართველი ერისა და ქართული სახელმწიფოს წინაშე
მდგარი ამოცანების განხორციელებისათვის
2.1.2    მედულაშვილებისა და მათი ნათესავების შესაძლებლობათა პრაქტიკული
რეალიზაცია ქართული ტრადიციების შესაბამისი ცხოვრების დასამკვიდრებლად,
ამ კეთილშობილური ამოცანის გადაწყვეტის მსურველთათვის სათანადო
დახმარების გაწევა.
2.1.3    ღირსეული მამულიშვილების პატრიოტული სულისკვეთების აღზრდის
მიზნით ქვეყნისა და ერის წინაშე მედულაშვილთა დამსახურების წარმოჩენა და
პროპაგანდა.
2.1.4. გვარიშვილობის კონსოლიდაცია გვარის ირგვლივ, ურთიერთსიყვარულის, ერთიანობისა და სოლიდარობის გრძნობის გაღვიძება და განმტკიცება;
2.1.5. ახალგაზრდა გვარიშვილების ღირსეულ მამულიშვილებად აღზრდა, მათი ფიზიკური და ინტელექტუალური განვითარების ხელშეწყობა;
2.1.6.  კავშირი იზრუნებს გვარის ისტორიის შესწავლაზე;
2.1.7.  კავშირის ერთ-ერთი უმთავრესი ამოცანაა მედულაშვილების გვარის წინაშე არსებული პრობლემების გადაჭრა, მედულაშვილების გვარის შეკავშირება, სიმბოლიკის შექმნა;
1. საგვარეულო წიგნის შექმნა.
2. საგვარეულო ხატისა და ღერბის შექმნა.
3. საგვარეულო ბეჭდის შექმნა.
4. საგვარეულო მუზეუმის შექმნა.
2.5 კომპაქტურად დასახლებულ ისტორიულ ადგილას საფუძველი ჩაეყაროს ტაძრის აღდგენას,  აგრეთვე სხვა ტაძრების აღდგენასა და რესტავრაციას.    

2.1.8.    მეცნიერების, კულტურის, ლიტერატურისა და ხელოვნების, სოფლის
მეურნეობის, მრეწველობის, სპორტის და სხვა დარგების განვითარებაში
მედულაშვილების ღვაწლის შესწავლა, აგრეთვე ილუსტრაცია იმისა, თუ რა როლი
აკისრია ქართულ საგვარეულოს სახელმწიფო საქმეების მართვა გამგეობაში, რა მიზნებს უნდა
ისახავდეს ქართული გვარი, როგორ პასუხისმგებლობას კისრულობს იგი ქვეყნის
წინაშე, როგორ უნდა ზრუნავდეს საგვარეულოს ზნეობრივი სიწმინდის ამაღლებასა და
დაცვაზე, გვარში წესრიგისა და პასუხისმგებლობის განმტკიცებაზე, საგვარეულოს
2.1.9.        თავისი მიზნებიდან გამომდინარე კავშირი თავისი კომპეტენციის
ფარგლებში აწარმოებს საქმიან ურთიერთობებს, როგორც საქართველოს, ისე
საზღვარგარეთის ქვეყნების დაწესებულებებთან, ორგანიზაციებთან, ფორმებთან
და მათ წარმომადგენლებთან, სხვა პირებთან;
2.1.10       მოქმედი კანონმდებლობის საფუძველზე, კავშირს უფლება აქვს
კავშირის წევრთაგან ღირსეულნი წარადგინონ დეპუტატობის კანდიდატად, როგორც
ადგილობრივი თვითმართველობის ისე უმაღლესი საკანონმდებლო ორგანოს
არჩევნებში.
მუხლი 3
კავშირის სამართლებრივი სტატუსი
3.1 კავშირი არის არასამთავრობო აპოლიტიკური ორგანიზაცია. მისი ორგანიზაციულ-სამართლებრივი ფორმაა არასამეწარმეო (არაკომერციული) იურიდიული პირი, რომელიც შექმნილია გვარიშვილთა და მათ ნათესავთა ნებეყოფლობითი გაერთიანების საფუძველზე; იურიდიულ სტატუსს იძენს მისი სახელმწიფო რეესტრის რეგისტრაციის მომენტიდან და წესდებით გათვალისწინებული ამოცანების შესრულებაში ხელმძღვანელობს საქართველოში მოქმედი კანონმდებლობით. საკუთარი მიზნებიდან გამომდინარე, კავშირი მოქმედებს, როგორც საქართველოს ტერიტორიაზე, ასევე მის ფარგლებს გარეთ;
3.2 კავშირს შეუძლია: ჰქონდეს განცალკევებული ქონება, მრგვალი ბეჭედი, საკუთარი ემბლემა და სხვა რეკვიზიტები. თავისი სახელით შეიძინოს და მოიპოვოს ქონებრივი, არაქონებრივი უფლებები და ვალდებულებები.
3.3 კავშირი პასუხს არ აგებს თავისი წევრების ვალდებულებებზე, ასევე როგორც წევრები არ არიან პასუხისმგებელნი კავშირის ვალდებულებებზე.


მუხლი 4
კავშირის უფლებები
კავშირს უფლება აქვს:

4.1 დადოს ხელშეკრულებები, შეიძინოს ქონებრივი და არაქონებრივი უფლებანი და მოვალეობანი, გამოვიდეს მოსარჩელედ და მოპასუხედ სასამართლოში;
4.2 ააშენოს, შეიძინოს, იჯარით გასცეს ან მიიღოს თავისი საქმიანობისთვის საჭირო უძრავი ან მოძრავი ქონება.
4.3 სხვა ფიზიკურ ან იურიდიულ პირებთან ერთად დააფუძვნოს ორგანიზაციები, რომელთა საქმიანობა შეესაბამება კავშირის საწესდებო მოთხოვნებს; მოაწყოს ბაზრობები, გამოფენები, სიმპოზიუმები, გამოსცეს საინფორმაციო და სარეკლამო ლიტერატურა; შეიმუშაოს სხვადასხვა პროგრამები; დააწესოს პრემიები, სტიპენდიები, სხვა ჯილდოები და დახმარებები;
4.4 შეუზღუდავად განახორციელოს ნებისმიერი საქმიანობა, რომელიც არ ეწინააღმდეგება კანონს.
4.5 მოქმედი კანონმდებლობის საფუძველზე, კავშირის წევრთაგან ღირსეულნი წარადგინოს დეპუტატობის კანდიდატად, ადგილობრივი მმართველობისა და უმაღლეს ორგანოებში.

    
მუხლი 5
კავშირის ქონება
5.1 კავშირის ქონება იქნება შემოწირულობების, გრანტებისა და კანონიერი შემოსავლების ხარჯზე;
5.2 კავშირის ქონება შეიძლება გამოყენებული იქნეს მხოლოდ მოქმედი კანონმდებლობის შესაბამისად ამ წესდებით გათვალისწინებული არამომგებიანი საქმიანობისათვის .


მუხლი 6.
კავშირის საქმიანობა
6.1 თანამშრომლობს საქართველოს საპატრიარქოსთან საგვარეულო სიძველეების, ეკლესიებისა და საეკლესიო სიწმინდეების დაცვისა და მათი პოპულარიზაციის მიზნით. ხელს უწყობს კავშირის წევრთა დედაეკლესიასთან დაახლოებას;
6.2 ეწევა საქველმოქმედო საქმიანობებს, აქტიურად მონაწილეობს სათათბიროს მიერ მოწონებულ საქველმოქმედო ღონისძიებებში;
6.3 ზრუნავს საგვარეულოში ზნეობრივი სიწმინდის ამაღლებისათვის, გვარში თანაცხოვრების ტრადიციული  ეთიკის ნორმების ფართოდ გავრცელებისთვის, ხელს უწყობს ცხოვრებისა და ურთიერთობის მამაპაპური ტრადიციების აღორძინებას და ეწევა მათ პოპულარიზაციას; გეგმავს და ანხორციელებს სოლიდარული თანაცხოვრების უპირატესობის საილუსტრაციო ღონისძიებებს;
6.4 შეისწავლის გვარის წარსულს, მისი კომპაქტურად განსახლების ადგილებს და ტრადიციებს, ადათ-წესებს, არსებულ კულტურულ, დემოგრაფიულ, სოციალურ და სხვა პრობლემებს, შეიმუშავებს პრობლემების აღმოფხვრის შესაძლებლობებს;
6.5 ავლენს, შემდეგ კი გვარსა და ქვეყანას აცნობებს წარჩინებულ და გამორჩეულ ახალგაზრდა გვარიშვილებს. შეიმუშავებს და ახორციელებს მათი ნიჭისა და შესაძლებლობების მაქსიმალური რეალიზაციის გრძელვადიან ღონისძიებებს;
6.6 არჩეული საქმიანობის ამა თუ იმ დარგში მიღწეული წარმატებებისათვის საგვარეულოს წევრები შეტანილნი იქნებიან სპეციალურად დაარსებულ საპატიო წიგნში; წარჩინებულთათვის წესდება გარდამავალი ჯილდოები და წახალისების სხვა ფორმები. შემოღებული იქნეს მედულაშვილების სამკერდე ნიშანი. მამულის მთლიანობისთვის ბრძოლის დროს გამოვლენილი მხედრული მამაცობისთვის შემოღებული იქნება საგანგებო წახალისების ფორმები;
6.7 ახორციელებს ნებისმიერ სხვა საქმიანობას, რომელიც არ არის აკრძალული საქართველოს მოქმედი კანონმდებლობით.


მუხლი 7
კავშირის წევრები, უფლებები და მოვალეობანი
7.1 კავშირის წევრი შეიძლება იყოს ქმედუნარიანი გვარიშვილი და ნათესავი (სქესის, აღმსარებლობის, მოქალაქეობის მიუხედავად), რომელიც აღიარებს ამ წესდებას და აქვს სურვილი გახდეს კავშირის წევრი;
7.2 კავშირის წევრად მიღება ხდება სათათბიროს მიერ, მსურველის ან მისგან უფლებამოსილი პირის წერილობითი განცხადების საფუძველზე. სათათბიროს მიერ ხდება კავშირის წევრობის დამადასტურებელი მოწმობის გაცემა;
7.3 წევრობა არ გადაეცემა სხვა პირს და არც მემკვიდრეობით გადადის;
7.4 კავშირის წევრი ვალდებულია:
1.    პროპაგანდა გაუწიოს კავშირის მიზნებს, საქმიანობას და იზრუნოს კავშირის ახალი წევრების მიზიდვისთვის.
2.    ხელი შეუწყოს კავშირის მიზნების პრაქტიკულ რეალიზაციას.
7.5    კავშირის წევრს უფლება აქვს:
1.    სურვილის შემთხვევაში გავიდეს კავშირიდან.
2.    მისი კავშირიდან გარიცხვის გადაწყვეტილება გაასაჩივროს კავშირის საერთო კრებაზე, ან კრებაზე დადგენილი წესით  - სასამართლოში.
3.    მიიღოს ნებისმიერი ინფორმაცია კავშირის საქმიანობისა და გაწეული ხარჯების შესახებ.
4.    არჩეული იქნას, ან თავად აირჩიოს წარმომადგენელი კავშირის მმართველ ორგანოებში.
5.    წარმოადგინოს კავშირის საქმიანობას გაუმჯობესების წინადადებები.
7.6    წევრთა საერთო კრება იღებს გადაწყვეტილებას წევრის საზოგადოებიდან გარიცხვის თაობაზე;
7.7    წევრის საზოგადოებიდან გასვლის შემთხვევაში გამსვლელი წევრი წერილობით განცხადებას წარუდგენს წევრთა საერთო კრებას, რომელიც განიხილავს და იღებს გადაწყვეტილებას.


მუხლი 8
კავშირის დამფუძნებლები
ყველა მედულაშვილი, დარეგისტრირებული 2013 წლის განმავლობაში, ან  - შემდეგ.
 
მუხლი 9 
კავშირის წევრთა საერთო კრება
9.1 კავშირის მართვის უმაღლესი ორგანოა, კავშირის წევრთა საერთო კრება;
9.2 საერთო კრება მოიწვევა წელიწადში ერთხელ, საჭიროებისდა მიხედვით;
9.3 ინფორმაცია კრების მოწვევის შესახებ კავშირის წევრებს უნდა ეცნობოს კრებამდე მინიმუმ 1 (ერთი) კვირით ადრე ფოსტით, ტელეფონით და/ან ინტერნეტის საშუალებით;

9.4 კავშირის წევრთა საერთო კრება უფლებამოსილია:

  1. აირჩიოს კავშირის მართვის ორგანოს - კავშირის სათათბიროს წევრები;
  2. დაამტკიცოს კავშირის სათათბიროს ანგარიში, მომავალი წლის ღონისძიებათა 
    გეგმა და ბიუჯეტი;
3.    დაამტკიცოს და ცვლილებები შეიტანოს კავშირის წესდებაში, გადაწყვიტოს კავშირის რეორგანიზაციის ან ლიკვიდაციის საკითხები;
4.    სათანადო საფუძველის არსებობის შემთხვევაში შეწყვიტოს კავშირის სათათბიროს უფლებამოსილება, გაირიცხოს კავშირიდან მისი რომელიმე წევრი;
9.5 სათათბიროს კრების გადაწყვეტილება აისახება ოქმში, რომელსაც ხელს აწერს კრების თავმჯდომარე.
თითოეული წევრი უფლებამოსილია გაეცნოს ოქმს;
9.6 კრება გადაწყვეტილებას იღებს მხოლოდ იმ საკითხზე, რომელიც შეტანილია დღის წესრიგში და მისი შესრულება სავალდებულოა კავშირის წევრებისათვის;
9.7 დელეგატებს, რომლებიც საპატიო მიზეზის გამო ვერ ესწრებიან საერთო კრებას, შეუძლიათ კენჭისყრაში მონაწილეობა მიიღონ წერილობით. მათი ხმა უთანაბრდება კრებაზე დამსწრე დელეგატთა ხმას; ამ შემთხვევაში დელეგატმა წინასწარ წერილობით შეტყობინებით უნდა დაადასტუროს კრებაზე დასწრების მიზეზი.
9.8 საერთო კრება უფლებამოსილია, თუ მას ესწრება წევრთა არანაკლებ 1/3 ისა. გადაწყვეტილება მიიღება დამსწრეთა ხმების უბრალო უმრავლესობით.


მუხლი 10
კავშირის სათათბირო
10.1 კავშირის წევრთა საერთო კრებება მართვის მიზნით საერთო კრება ირჩევს კავშირის სათათბიროს. 
10.2 კავშირის სათათბიროს აირჩევა განუსაზღვრელი ვადით. 
10.3 კავშირის სათათბიროს წევრები, თავიანთი შემადგენლობიდან ირჩევენ კავშირის სათათბიროს თავმჯდომარეს განსაზღვრული ვადით;
10.4 სათათბიროს გადაწყვეტილებები ფორმდება დადგენილების სახით და იგი სავალდებულოა შესასრულებლად;
10.5 სათათბიროს კომპეტენციას განეკუთნება:
1. კავშირის სტრატეგიული საქმიანობის წარმართვა.
2. საერთო კრების მოწვევა, მომზადება და ჩატარება.
3. კავშირის საქმნიანობის მომდევნო წლის გეგმის შემუშავება და საერთო კრებაზე დასამტკიცებლად წარდგენა.
4. წელიწადში ერთხელ კავშირის საერთო კრების წინაშე ანგარიშგება გაწეული სამუშაოების შესახებ.
5. საერთო კრების გადაწყვეტილებათა და თემატური სექტორების მიხედვით დასახული გეგმების შესრულების ორგანიზაცია.
6. ოპერატიული გადაწყვეტილების მიღება ყველა მიმდინარე საკითხზე, რომელიც წარმოიშობა კრებებს შორის პერიოდში და არ განეკუთვნება სპეციალურ კომპეტენციას.
7. სათათბიროს საქმიანობის შინაგანაწესის შემუშავება. სათათბიროს წევრთა უფლებამოვალეობების განსაზღვრა და კავშირის საერთო კრებისათვის დასამტკიცებლად წარდგენა.
8. ყოველწლიური კონკურსების დებულებების შემუშავება. მათი პოპულარიზაცია და ჩატარების ორგანიზაცია.
9. კავშირის წევრობის მსურველთა განცხადებების განხილვა და კავშირის მიზნების პოპულარიზაციისთვის ზრუნვა. ფილიალების, წარმომადგენლობების, განყოფილებების შექმნა და გაუქმება.
10.6 სათათბიროს სხდომები ტარდება 6 (ექვს) თვეში ერთხელ მაინც. რიგგარეშე სხდომები შეიძლება ჩატარდეს სათათბიროს თავჯდომარის ინიციატივით ან სათათბიროს წევრთა 1/3-ის წერილობითი მოთხოვნით.
10.7 სათათბიროს სხდომა უფლებამოსილია, თუ მას ესწრება სათათბიროს წევრთა არანაკლებ 2/3-ისა. გადაწყვეტილებები მიიღება დამსწრეთა ხმების უბრალო უმრავლესობით;
10.8 სათათბიროს წევრებს შორის წესდების განმტკიცებასა და შესრულებასთან დაკავშირებული დავა წყდება ურთიერთშეთანხმების საფუძველზე. შეუთანხმებლობის შემთხვევაში დავას წყვეტს სასამართლო;

10.9 კავშირის სათათბიროს წევრები არიან:

 

ყველა მედულაშვილები, რომლებიც დარეგისტრირდნენ. რეგისტრაციის პროცედურა მითითებული იქნება ვებ-გვერდზე medulashvili.ge

მუხლი 11
კავშირის თავმჯდომარის და სათათბიროს თავმჯდომარის უფლება-მოვალეობანი
11.1  სათათბიროს თავმჯდომარე: 
1.    წარმოადგენს საგვარეულო კავშირს მესამე პირებთან ურთიერთობაში, აწარმოებს მოლაპარაკებებს.
2.    ხსნის და ხურავს კავშირის ანგარიშებს საბანკო დაწესებულებებში, ხელს აწერს საფინანსო და სხვა სახის დოკუმენტაციებს.
3.    დებს ხელშეკრულებებს კავშირის სახელით.
4.    სათათბიროსასთან შეთანხმებით განკარგავს კავშირის ქონებასა და სახსრებს.
5.    გასცემს მინდობილობებს.
 11.2 საბანკო ანგარიშებიდან კავშირის კუთვნილი ფულადი სახსრების მართვა შეუძლია   სათათბიროს თავჯდომარეს სათათბიროსთან შეთანხმებით;
  11.3 სათათბიროს თავმჯდომარე ახორციელებს ხელმძღვანელობა-წარმომადგენლობას. სათათბიროს თავმჯდომარის არ ყოფნის შემთხვევაში მის უფლებამოსილებებს ახორციელებს მის მიერ დანიშნული პირი, სათათბიროს წევრებიდან.
შერჩეული მედულაშვილი.

მუხლი 12
კავშირის რეორგანიზაცია და კავშირის ლიკვიდაცია
12.1 კავშირის რეორგანიზაცია (შეერთება, მიერთება, გაყოფა, გარდაქმნა) ხორციელდება კანონმდებლობით დადგენილი წესით;
12.2 კავშირის ლიკვიდაცია შეიძლება მოხდეს მიზნის მიღწევის, გაკოტრების, რეგისტრაციის გაუქმების ან საერთო კრების გადაწყვეტილების საფუძველზე;
12.3 ლიკვიდაციის დროს უნდა დამთავრდეს მიმდინარე საქმეები, დადგინდეს მოთხოვნები, დარჩენილი ქონება გამოისახოს ფულად ერთეულში, დაკმაყოფილდეს კრედიტორები და დარჩენილი ქონება გაუნაწილდეს უფლებამოსილ პირებს კანონით დადგენილი წესით;
12.4 ქონების მიღებაზე უფლებამოსილი პირები შეიძლება განისაზღვროს წესდებით;
12.5 ინფორმაცია ლიკვიდაციის შესახებ უნდა გამოქვეყნდეს. ქონება შეიძლება გაუნაწილდეს გამოქვეყნებიდან ერთი წლის შემდეგ;
12.6 ლიკვიდაციას ახორციელებს სათათბირო, განსაკუთრებული გარემოებათა არსებობის  შემთხვევაში. სასამართლოს შეუძლია სხვა ლიკვიდატორის დანიშვნა. ლიკვიდატორები პასუხს აგებენ როგორც სათათბიროს წევრები;


მუხლი 13
დასკვნითი დებულებები
 13.1 წინამდებარე წესდება (დამფუძნებელთა/წევრთა შეთანხმება) ძალაში შედის, დამფუძნებლის/წევრის მიერ ხელმოწერის მომენტიდან;
 13.2 თუ ამ წესდების (დამფუძნებელთა/წევრთა შეთანხმების) რომელიმე დებულება ბათილად იქნა ცნობილი, ეს გავლენას არ მოახდენს წესდების სხვა დებულებების ნამდვილობაზე;
13.3 ამ წესდებისა და საქართველოს მოქმედ კანონმდებლობის შორის არსებული შეუსაბამოობის შემთხვევაში მოქმედებს კანონი;
13.4 წესდების შეცვლა, მასში ცვლილებების შეტანა შეუძლია მხოლოდ დამფუძნებლებს და სათათბიროს წევრებს ხმათა უმრავლესობის გადაწყვეტილებით.
